                                 
                                   Инша “ Минем җәйге каникулларым”
Мин Миндубаева Айгөл. Миңа март аенда  биш яшь тулды. Зурлар төркеменә йөрим. Төркемебездә малайлар да, кызлар да бик күп. Кечкенә генә булсам да, мин  бик тырыш кыз. Инде сүзләрне бергә кушып укый да беләм.Русча да, татарча да яхшы сөйләшәм. Әтием белән әниемә ярдәм итәм.Үз туган телемдә сөйләшергә яратам. Җырларга да , шигырь сөйләргә дә өйрәнәм.
Минем быелгы җәйге каникулларым бик  күңелле үтеп китте. Яртысы авылда  үтте, ә калган яртысы  бистәдә. Кич белән гаиләбез белән ял итәргә паркларга йөредек. Рәхәтләнеп су коендык.  Авылда  дәү әнием янында  рәхәтләнеп ял иттем. Каз бәбкәләре сакладым.Яшел чирәмдә яланаяк йөгердем. Иптәшләрем белән урамда саф һавада төрле уеннар уйнадык.Авылда бик рәхәт, күңелле. Көннәр генә бик тиз үтеп китте.
Каникулымның калган яртысы балалар бакчасында үтте.Мин балалар бакчасына йөрергә бик яратам. Анда бик күңелле. Төрле   кызыклы чаралар, уеннар кичәсе уздырыла. Әнием балалар бакчасына иртә белән китерә, ә әтием килеп ала. Быел тәрбияче апам  белән  шебби – бук  “Могҗизалы  китаплар” ясадык. Беренче китабыбызны “Тукай иҗаты битләреннән” диеп атадык.  Бу могҗизалы китапларны  татар телендә яхшы сөйләшергә өйрәнү өчен кулланып була. Анда Габдулла Тукайның барлык әкиятләре  һәм шигырьләре урын алган. Тәрбияче апам  әкиятләргә һәм шигырьләргә куар – кодлар ясады, ә мин аларны матур итеп һәр биткә  әкият геройларын табып  ябыштыргычлар ярдәмендә тиз генә урнаштырып та куйдым.  Бу могҗизалы китап бик матур килеп чыкты. Кырыйларын төрле чәчәкләр  белән бизәдек. Үзем дә  матур    чәчәкләр ясарга өйрәндем. Төрле  ачык төстәге материаллар кулланып  китапның һәр битен бизәдек,   искиткеч матур килеп чыкты.  Шулай ук бу китапта төрле уеннар да урын алды. Алар ярдәмендә сүзләрне, сүзтезмәләрне  истә калдырып була. Телефон аша  сканер программасына бассаң, ул куар кодны ачып җибәрә дә  мультфильм карыйсын.  Ә аннары яраткан әкият героен кечкенә буягыч китапка  ясап куясын. Ул китапның үз фломастерлары бар. Рәсем ошамаса, юеш салфетка белән сөртәсең дә, тагын ясыйсың. Миңа бу шөгыль бик ошый.  
Тиздән Абдулла Алишның туган көне. Икенче китабыбызны аңа багышладык. Аның да әкиятләрен яратып тыңлыйм. Ул “Алиш эзләре буйлап”  диеп атала. Бу могҗизалы китапта хәрефләрдән сүзләр төзеп тә,  аларны укып та була.  Бакчабыздагы  шикәр чире белән авыручы  татар балаларына бүләк итеп тә биреп була. Инде әзер ике зур, ике кечкенә китабыбыз бар.Без аларны  тәрбияче апам белән    авырый торган балаларга  бүләк итәргә җыенабыз. Аларга шатлык бүләк итәргә телибез. Ә фотоларын сездә үтүче  Габдулла Тукай  конкурсына җибәрергә диеп уйлап торабыз. 
Могҗизалы китаплар ясап, җәй аенының үтеп киткәнен дә сизмичә калдык.  Җәйге каникулларым  файдалы һәм кызык үтте.
